
Аннотация.  Мақолада  қоракўлчиликда  инновацион  технологиялар
самарадорлиги  масаласи  баён  этилган.  Қоракўлчилик  маҳсулотларини
тайёрлаш,  қайта  ишлаш  ва  сотиш  тизимида  қўшилган  қиймат  занжири
динамикаси бўйича инновацион фикрлар билдирилган.

Аннатоция. В  статье  описана  эффективность  инновационных
технологий в каракулеводстве. Были представлены инновационные идеи по
динамике  цепочки  добавленной  стоимости  в  системе  подготовки,

________________________________________________________________
"Экономика и социум" №3(118) 2024                                      www.iupr.ru



of the value chain in the system of preparation, processing and sale of karakul
products.

resource-saving development, degradation, biodiversity, economic efficiency.

Қоракўлчилик  тармоғининг  мавжуд  салоҳиятини  ҳар  томонлама

ошириш,  тармоқдаги  хўжаликларнинг  самарали  фаолиятини  таъминлаш,

“қоракўлчилик  маҳсулотларини  ишлаб  чиқариш-тайёрлаш-саралаш-қайта

ишлаш-сотиш тизимида”ги корхоналар ўртасида иқтисодий муносабатларни

мустаҳкамлаш, пировард натижада ушбу тармоқни барқарор ривожлантириш

бўйича тизимли чора-тадбирлар амалга  ошириш мақсадида институционал

ислоҳотларни жадаллаштириш мақсадга мувофиқ.

Ушбу  долзарб  масалаларнинг  ижобий  ечимини  белгилаш  мақсадида

Ўзбекистон Республикаси Президентининг 2020 йил 2 сентябрдаги ПФ-6059-

сонли “Ўзбекистон  Республикасида  Пиллачилик  ва  қоракўлчиликни  янада

ривожлантириш  чора-тадбирлари  тўғрисида”ги  фармони  ва  2020  йил  2

сентябрдаги  ПҚ-4817-сонли “Ўзбекистон  Республикаси  Пиллачилик  ва

қоракўлчиликни  ривожлантириш  қўмитаси  фаолиятини  ташкил  этиш

тўғрисида”ги  қарорида Пиллачилик  ва  қоракўлчиликни  ривожлантириш

қўмитаси  фаолиятини  самарали  ташкил  этиш  асосида  қоракўлчилик

тармоғида  инфратузилма  ресурсларидан  самарали  фойдаланишни

таъминлаш,  насл  тозалиги  ва  наслдорлик  кўрсаткичларини  яхшилаш,

барқарор  озуқа  базасини  мустаҳкамлаш,  ишлаб  чиқарилаётган  маҳсулот

сифати  ва  рақобатбардошлигини  оширишга  қаратилган  тизимли  ишларни

йўлга  қўйиш  бўйича  фаолиятни  кучайтириш  устувор  йўналиш  сифатида

белгиланди. 

Мазкур ҳужжатларда белгиланган топшириқларнинг ижросини изчил

ва  самарали  таъминлаш  мақсадида  Ўзбекистон  Республикаси  Вазирлар

Маҳкамасининг 2020 йил 10 ноябрдаги 705-сонли “Ўзбекистон Республикаси

Пиллачилик  ва  қоракўлчиликни  ривожлантириш  қўмитаси  фаолиятини

ташкил  этиш  чора-тадбирлари  тўғрисида”ги  қарори  қабул  қилиниб,  унга

________________________________________________________________
"Экономика и социум" №3(118) 2024                                      www.iupr.ru



мувофиқ,  Ўзбекистон  Республикаси  Пиллачилик  ва  қоракўлчиликни

ривожлантириш қўмитаси тўғрисидаги Низом тасдиқланди.

Янгидан ташкил қилинган қўмитанинг қоракўлчилик тармоғи бўйича

асосий вазифалари этиб:

-  қоракўлчиликни  ривожлантириш  тармоқда  ягона  давлат  сиёсати

амалга  оширилишини,  шунингдек,  ушбу  тармоқни  ягона  илмий-техник

сиёсатни  юритган  ҳолда,  мувофиқлаштирилган  тарзда  ривожлантиришни

таъминлаш;

-  яйловларнинг  қатъий  ҳисобини  юритиш  ва  фондини  ўрганиш,

шунингдек, қоракўлчиликни ривожлантириш учун озуқа базасини яхшилаш; 

-  қоракўл  зотли  қўйларнинг  юқори  даражада  маҳсулдор  наслларини

жорий қилиш;

-  қоракўл терисидан  тайёр  маҳсулот  ишлаб чиқариш мақсадида  хом

ашё тайёрлаш ва уни қайта ишлаш учун қулай шароитлар яратиш;

-  маркетинг  тадқиқотларини  ўтказиш ҳамда  қоракўлдан  тайёрланган

маҳсулотларни, энг аввало, ташқи бозорларда сотишга кўмаклашиш;

-  қоракўлчилик  билан шуғулланувчи тадбиркорлик  субъектларига  ўз

фаолиятини кенгайтириш, кластерлар ташкил этиш ва маҳсулотни экспорт

қилишда ҳар  томонлама  ёрдам бериш каби йирик кўламдаги вазифаларни

амалга ошириш белгиланди.

Умумий таҳлил натижаларидан кўриниб турибдики, мамлакатимизда

қоракўлчилик тармоғи корхоналарини модернизация қилиш, ишлаб чиқариш

қувватларини  техник  ва  технологик  жиҳатдан  янгилаш,  ўзбек  қоракўли

брендини яратиш ва дунё миқёсида тарғиб қилиш, соҳанинг инвестициявий

жозибадорлигини  ошириш  борасида  кенг  қамровли  ишлар  амалга

оширилмоқда.

Бунда  майда  шохли  наслдор  молларни  кўпайтириш,  шунингдек,

уларни сўйиш, тери ва жунини қайта ишлаш, гўшт-сут маҳсулотлари, ярим

тайёр ва тайёр маҳсулотлар ишлаб чиқариш корхоналарини ташкил қилиш,

тармоққа  ривожланган  хорижий  давлатлар  тажрибасини  ва  инновацион

технологияларни жорий этиш, сув билан таъминланмаган яйловларда янги

сув иншоотларини қуриш ва мавжудларини модернизация қилиш борасида

бир  қатор  тизимли  муаммоларнинг  ижобий  ҳал  қилиш билан  бир  вақтда,

мавжуд  яйловлар  ҳосилдорлигини  ошириш,  чўл  озуқа  экинарининг

уруғчилик  майдонларини  кенгайтириш,  наслчилик  ишларини  янада

такомиллаштириш, соҳада экспортбоп қоракўл ва қоракўлча тери етиштириш

каби масалалар энг асосий долзарб вазифалар сифатида юзага чиқмоқда эди.

Юқоридаги  вазифаларни  қисқа  муддатда  ижобий  ҳал  қилиш,  бунда

қоракўлчилик тармоғини давлат томонидан қўллаб-қувватлаш, яйловлардан

самарали  фойдаланиш ва  яйловлардан  фойдаланишда  солиқ  имтиёзларини

қўллаш,  уруғчилик  ишини  йўлга  қуйиш,  наслчилик  ишларини

такомиллаштиришда  субсидия  бериш  тартибини  қўллаш  ҳамда  соҳанинг

илмий  салоҳиятини  янада  мустаҳкамлаш  мақсадида  Ўзбекистон

Республикаси  Президентининг  2021  йил  9  февралдаги  ПҚ-4984-сонли

“Қоракўлчилик  тармоғини  янада  ривожлантириш  бўйича  қўшимча  чора-

тадбирлар тўғрисида”ги Қарори қабул қилинди.

Ҳудудларнинг  табиий-иқлим  шароитларига  мос  жун  йўналишидаги

майда шохли молларни кўпайтириш, озуқа базасини ривожлантириш, тери ва

жунни  қайта  ишлаш,  улардан  ярим  тайёр  ва  тайёр  маҳсулотлар  ишлаб

чиқаришни қўллаб-қувватлаш, яйлов майдонларида табиий равишда ўсувчи

каврак  плантациялари  захираларидан  барқарор  фойдаланиш,  шунингдек,

пиллачилик  тармоғи  озуқа  базасини кўпайтириш,  экспортга  мўлжалланган

маҳсулотлар  ишлаб  чиқариш  ҳажмини  ошириш  мақсадида Ўзбекистон

Республикаси  Президентининг  2021  йил  8  июлдаги  ПҚ-5178-сонли

“Республикада  мавжуд  яйловлардан  унумли  фойдаланиш,  ипак  ва  жунни

қайта  ишлашни  қўллаб-қувватлаш  бўйича  қўшимча  чора-тадбирлар

тўғрисида”ги Қарори қабул қилинди.

Мазкур  вазифаларни  қоракўл  наслчилик  масъулияти  чекланган

жамиятларида  босқичма-босқич  амалга  оширилиши  пировард  натижада

қоракўлчилик  тармоғи  жойлашган  ҳудудларнинг  ижтимоий-иқтисодий

жиҳатдан  ривожлантириш,  тармоқни  бозор  тамойилларига  мос  равишда

бошқариш  ва  мувофиқлаштириш,  пировард  натижада  қоракўлчиликда

инновацион  технологиялар  ва  ресурстежамкор  ишланмаларни  барқарор

самарали жорий қилишни таъминлаш имкониятини яратади.

